
					ఈ పుట అచ్చుదిద్దబడ్డది
ప్రథమాశ్వాసము 117



మ. ప్రకటాకాశవిభుం డహర్ప్రభుని మత్ప్రాప్తైకనక్షత్రమా

లిక నీ వేటికి దాఁచినా వనుచు హాళిం బల్కుచో నాతఁడ

త్యకలంకస్థితి నగ్నితప్తచటులం బౌలోహఖండంబు సా

త్వికరీతిన్ వెసనెత్తినట్లు రవి ఠీవిం బ్రాగ్దిశం దోఁచినన్. 503



క. అంతటఁ దననగరుకుఁ జని

కాంకాతిలకంబు ప్రొద్దుగడువమి నెంతో

చింతిలుచు నుండునెడ భా

స్వంతుఁడు పశ్చిమపయోధి వడిఁ గ్రుంకుటయున్. 504



క. కలధౌతరత్నరశనా

కలితబహుక్షుద్రఘంటికాతతి మెఱయన్

వలఱేని భద్రగజమనఁ

జెలి యా రాచిల్కచెంతఁ జేరినయంతన్. 505



చ. కనుఁగొని యోసఖీజనశిఖామణి నేఁడొక గాథఁ దెల్పెదన్

విని చను మన్యనాయకుని వేడ్క మెయి న్రమియింపఁబోవుచోఁ

బెనిమిటిఁగన్నయంత నొకబింబఫలాధర ధైర్యవర్తనం

బసువుపడంగఁ దెల్పు టరయ న్వివరింతు నటంచు నిట్లనున్. 506





అయిదవకథ





క. [1]కనువిందై యొక పురవర

మనువందున్భువి మదేభహయభటరథ రం

జనమై యఖర్వరిపుభం

జనమై పొలుపారుచు న్విశాలం బనఁగన్. 507



	↑ కనకాంగీ కనకస్థల

మనఁగా నొకపురము గరము నలరును హర్మ్యా

గ్రనిహతహరిమణితిమిరో

జ్జనితరహఃకేళిసౌధజాలం బగుచున్. అని పా.

		 ఈ పేజీలో చివరి మార్పు 26 జూన్ 2020న 21:29కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

